
1. HYRJE

Ministria e Financave dhe Ekonomisë në kuadër të mirë-menaxhimit financiar të njësive të 
vetëqeverisjes vendore monitoron në mënyrë periodike ecurinë e realizimit të treguesve fiskal 
në nivel vendor. Përmes monitorimit të treguesve evidentohen burimet e të ardhurave të veta 
vendore dhe realizimi i treguesve të buxhetit në nivel kombëtar por edhe sipas njësive. Si pjesë e 
rëndësishme e ciklit të MFP, monitorimi i realizimit të treguesve fiskalë mbështetet mbi të dhënat 
zyrtare të Sistemit Informatik Financiar të Qeverisë dhe shërben për të krijuar tendenca të ecurisë 
vjetore të buxhetit vendor 2022.

Raporti i konsoliduar për performancën e Financave Vendore të periudhës Janar-Shtator 2022 
është përgatitur nga Drejtoria e Financave Vendore me mbështetjen e ekipit të projektit “Financat 
Lokale” dhe paraqet një dokument zyrtar për referencë të të gjithë raporteve apo publikimeve të 
tjera. Të dhënat janë informacion zyrtar i rakorduar në nivel njësie e llogarie dhe janë përpunuar 
për të shfaqur informacion të mjaftueshëm që tregon ecurinë vjetore.

Në mbështetje të parashikimeve fillestare dhe të rishikuara, viti 2022 konsiderohet një vit me 
përmirësim të ndjeshëm të treguesve fiskal në nivel kombëtar si në të ardhurat vendore ashtu për 
shpenzimet buxhetore. Këtë konstatim e reflekton plotësisht performanca pozitive në të gjithë 
zërat e treguesve fiskal të pushtetit vendor, ecuri në rritje krahasuar më të njëjtën periudhë të 
një viti më parë dhe me një trend pozitiv zhvillimi krahasuar gjithashtu me vitet e mëparshme. 
Të ardhurat vendore janë konsoliduar, burime të qëndrueshme si të ardhurat ta taksa e pasurisë 
apo tarifat e pastrimit etj, ruajnë një trend rritës në vite, evidencë e cila është konstatuar edhe 
në 9 mujorin 2022. Ndërkohë, buxheti vendor është rritur ndjeshëm për financimin e aktivitetit 
normal të institucioneve vendore por gjithashtu edhe në ofrimin e shërbimeve publike. Financimi 
i një shërbimeve publike së bashku me ruajtjen e nivelit të investimeve pavarësisht ndikimeve 
nga luhatjet e krizës gjatë 9 mujorit 2022 mbeten tregues të rëndësishëm të sfidave më të cilat 
u përball pushteti vendor. Një aspekt i rëndësishëm i menaxhimit financiar në nivel vendor gjatë 
këtyre muajve është ulja e stokut të detyrimeve të prapambetura sipas njësive të vetëqeverisjes 
vendore dhe në nivel kombëtar. Në 9 mujorin 2022 stoku i detyrimeve të prapambetura është rreth 
6.7 miliard lekë ndërkohë qe fund te vitit 2021, ishte rreth 6.6 miliard lekë. Peshën me të madhe 
të detyrimeve e mban Bashkia Tiranë me 1.5 miliard lekë ose 22.8% të totalit të detyrimeve. 
Ndërkohë, sipas natyrës ekonomike pjesën më të madhe të detyrimeve vazhdon ta ketë kategoria 
“Investime” me 55.5%, dhe kategoria “Të tjera” me 21.6%.  

Në seksionet e mëposhtme të këtij raporti janë analizuar në detaje të gjitha burimet e të ardhurave 
të veta të pushtetit vendor dhe realizimi i buxhetit vendor për 9 mujorin 2022. Treguesit janë 
krahasuar në terma të planit vjetor me treguesit fiskalë të miratuar në ligjin vjetor të buxhetit, si 
objektiv i pushtetit vendor për vitin 2022.



2. Statusi Fiskal i Pushtetit Vendor

Hartimi i treguesve fiskalë të pushtetit vendor për 9 mujorin 2022 paraqet një pamje të qartë 
dhe krahasuese me treguesit e buxhetit qendror. Pushteti vendor ka të planifikuar një buxhet të 
balancuar në vitin 2022 prej 60.2 miliard lekë, ku në 9 mujorin 2022 ka realizuar rreth 36.5 miliard 
lekë shpenzime ose 64% të planit vjetor. Gjatë kësaj periudhe pushtetit vendor ka një ecuri mjaft 
pozitive të të ardhurave të veta vendore me një rritje rreth 6% ose 1.2 miliard lekë më shumë se 
një vit më parë. 

Pushteti vendor gjatë 9 mujorit 2022 vazhdon të ruajë një trend të njëjtë të peshës që transfertat 
e buxhetit qendror luajnë ndaj shpenzimeve vendore në rreth 53.7% të totalit të shpenzimeve. 
Ecuria pozitive e mbledhjes së të ardhurave vendore është reflektuar në një nivel realizimi prej 
rreth 80% të planit vjetor prej 27.6 miliard lekë. Mbyllja e projektit të “Bulevardit të Tiranës” 
nga Bashkia Tiranë është reflektuar drejtpërdrejt në rënien e shpenzimeve me financim të huaj 
krahasuar me të njëjtën periudhë të një viti më parë me 17% dhe një realizim vetëm 32% të planit 
prej 750 milion lekë. 

Tabela 1: Tabela fiskale e pushtetit Vendor 9M -2022 në milion lekë

Nr EMERTIMI 9M 2022 9M 2021

Struktura e % të 
Ardhurave dhe 
Shpenzimeve 

2022

Ndryshimi 
kundrejt 

2021

Plani 
vjetor 
2022

% Realizimit

A TE ARDHURAT VENDORE 45,502 42,890 100% 6% 60,290 75%

I Të ardhura të veta 24,408 23,135 53.6% 6% 30,472 80%

I.1 Taksa dhe tarifa të mbledhura 
në nivel vendor 22,144 21,093 90.7% 5% 27,632 80%

  a. Taksa mbi pasurinë 5,028 4,929 22.7% 2% 6,187 81%

  b. Biznesi i vogël 57 353 0.2% -84% 0 0%

  c. Taksa dhe tarifa lokale të tjera 17,060 15,811 77.1% 8% 21,445 80%

I.2 Të ardhura jotatimore 2,264 2,042 9.3% 11% 2,840 80%

II Të ardhura nga transferta e 
pakushtëzuar 20,852 19,463 45.8% 7% 28,028 74%

III Grande 242 292 0.6% -17% 750 32%

B SHPENZIMET VENDORE 38,729 36,548 100% 6% 60,290 64%

I Shpenzimet për paga dhe 
sigurime 18,525 17,911 49% 3% 29,542 63%

II Shpenzime opertaive 11,959 10,269 28% 16% 16,881 71%

III Subvencione financiare 1,491 1,036 3% 44% 1,808 82%

IV Shpenzime kapitale 6,754 7,332 20% -8% 12,059 56%

C DIFERENCA 6,773 6,342 17% 7% 0 0%

Burimi: Treguesit fiskalë të konsoliduar, Ministria e Financave dhe Ekonomisë (2022);

Të ardhurat e veta të pushtetit vendor janë realizuar në vlerën e 24.4 miliard lekë ose ndryshe 
ato përbëjnë 6% të totalit të të ardhurave publike. Të krahasuara sipas burimit, rreth 90.7% 
ose 22 miliard lekë e zënë taksat dhe tarifat vendore të cilat krahasuar me planin vjetor janë 
realizuar në masën 80%, dhe 2.2 miliard lekë të ardhurat jo tatimore. Krahasuar me 2021 të 



ardhurat vendore jane rritur me rreth 1.3 miliard lekë ose 5.5%. Rritja e të ardhurave të veta është 
mbështetur kryesisht në rritjen e të ardhurave nga taksat dhe tarifat vendore me rreth 4.9% si 
dhe të ardhurat jo tatimore me rreth 10.8%. 

Shpenzimet e pushtetit vendor gjatë 9 mujorit të vitit 2022 janë realizuar rreth 38.7 miliard 
lekë ose rreth 64.2% të planit vjetor, duke përfaqësuar rreth 9% të totalit të shpenzimeve publike. 
Krahasuar me 2021, shpenzimet e pushtetit vendor janë rritur me rreth 5.9% ose vlerë absolute 
rreth 2.1 miliard lekë.

Grafiku 1: Ecuria e të ardhurave nga taksat e tarifat dhe shpenzimeve vendore  
në raport me planin vjetor 2022.

Burimi: Sistemi Informatik Financiar i Qeverisë, Ministria e Financave dhe Ekonomisë (2022);

Shpenzimet për investime për pushtetin vendor kanë pësuar një rënie prej rreth 578 milion lekë 
ose 7.8% krahasuar me të njëjtën periudhë të një viti më parë. 

Shpenzimeve korrente kane patur një trend i konsolidimit në rritje, reflektuar jo vetëm në 
shpenzimet e personelit por dhe atyre për veprimtarinë operacionale të NJVQV-ve. Peshën më 
të madhe vazhdon ta ruajnë shpenzimet e personelit me rreth 49% të totalit të shpenzimeve 
vendore, ndërkohë që vetëm 20% të tyre e zënë shpenzimet kapitale. 



2.1 Të Ardhurat Vendore

Të ardhurat e veta të pushtetit vendor në 9 mujorin e vitit 2022 duke përfshirë këtu të ardhurat 
jotatimore, janë realizuar rreth 24.4 miliard lekë ose rreth 82% të planit vjetor. Nga të ardhurat e 
veta vendore rreth 90.7% ose 22.1 miliard lekë e zënë taksat dhe tarifat vendore, ndërsa 2 miliard 
lekë ose 9% të ardhurat jo tatimore. Krahasuar me të njëjtën periudhë të vitit 2021, të ardhurat 
e veta vendore janë realizuar me rreth 5.5% më shumë ose në vlerë absolute 1.27 miliard lekë. Në 
këto burime, peshën më të madhe të rritjes e zënë të ardhurat nga taksat dhe tarifat vendore që 
janë realizuar rreth 5% më shumë ose në vlerë absolute 1.05 miliard lekë.

Grafiku 2:  Raporti i të ardhurave në taksa dhe tarifa vendore gjatë 9M- 2022/2021.

Burimi: Sistemi Informatik Financiar i Qeverisë, Ministria e Financave dhe Ekonomisë (2022)

Transferta e pakushtëzuar (e përgjithshme dhe sektoriale) eshte realizuar 20.8 miliard lekë ose 
rreth 74% të totalit vjetor (28 miliard leke). Mbulimi i shpenzimeve buxhetore përmes burimit të 
transfertave qendrore është rritur me rreth 1.4 miliard lekë ose 7% më shumë se 2021.

Taksat mbi pasurinë kane nje rritje konstante në treguesit e të ardhurave vendore duke 
akumuluar në nivel vendor rreth 5 miliard lekë ose me një rritje rreth 2% ose 100 milion lekë 
krahasuar me 9 mujorin 2021.  

Grupi i taksave dhe tarifave lokale te tjera eshte rritur me 8% më shumë krahasuar me të 
njëjtën periudhë të një viti më parë. 

Të ardhurat jotatimore ruajnë një trend rritës në raport me burimet e tjera të të ardhurave duke 
mbajtur peshën e 9% mbi totalin e të ardhurave vendore me rreth 2.2 miliard lekë ose rreth 200 
milion lekë më shumë se 9 mujori i vitit 2021. 



Taksa e biznesit të vogël pavarësisht së është parashikuar në plan 0 lekë për shkak të heqjes 
së këtij detyrimi tatimor nga qeveria qendrore, nga detyrimet e pambledhura tatimore pushtetit 
vendor për këtë burim në 9 mujorin 2022 ka akumuluar rreth 57 milion lekë.

Taksa e ndikimit në infrastrukturë rezulton me rritje rreth 636 milion lekë më shumë ose 9%. 
Në kontekstin e një burimi i cili referuar treguesve zhvillimorë është i kufizuar, taksa e ndikimit 
në infrastrukturë nuk reflekton zhvillimin e përgjithshëm. Në kushtet kur rreth 76% e këtij burimi 
gjatë 9 mujorit 2022 mblidhet nga Bashkia Tiranë, ai nuk përfaqëson një burim i cili ka efekt 
të rëndësishëm në qëndrueshmërinë fiskale të pushtetit vendor. Krahasuar me një vit më parë 
treguesit e të ardhurave vendore nuk kanë patur një ndryshim të rëndësishëm i cili reflekton 
ecurinë e një burimi të qëndrueshëm në rritje. Pushteti vendor gjatë këtij viti ka ruajtur pothuajse 
të njëjtat vlera të ardhurave nga burimet e veta krahasuar me një vit më parë.

Grafiku 3: Struktura në përqindje e të ardhurave vendore sipas burimit në 9 mujorin 2022.

Burimi: Të ardhurat vendore sipas SIFQ, Ministria e Financave dhe Ekonomisë (2022);

Nga pikëpamja strukturore, 4 lloje të taksave dhe tarifave vendore sigurojnë 85% të të 
ardhurave të veta vendore të mbledhura nga NJVQV-të, duke përbërë burimin kryesor të 
financimit të politikave në nivel vendor “Taksa e ndikimit në infrastrukturë” me 36%, “Taksa 
mbi ndërtesat” me 17% dhe “Tarifa pastrimi e higjiene” me 18% apo zëri “Taksa të tjera” me 
14%. Pushteti vendor në tërësi ka ruajtur ndër vite një peshë strukturore të njëjtë të burimit të të 
ardhurave të veta, duke mos përfshirë këtu të ardhurat nga taksa e ndikimit në infrastrukturë e 
cila dominohet plotësisht nga Bashkia Tiranë. 

Asimetria në kapacitetin e mbledhjes së të ardhurave vendore ndërmjet bashkive është një 
tregues fiskal i cili duhet të përmirësohet ndjeshëm. Krahasuar ndërmjet njësive të vetëqeverisjes 
vendore, konstatohen tregues fiskal të burimeve vendore të cilat reflektojnë këtë problematikë. 
Nëse në këtë kontekst do të analizojmë burimet e të ardhurave vendore sipas bashkive konstatojmë 
se:

•	 Bashkia Tiranë ka arkëtuar rreth 57.1% të totali të ardhurave vendore (ose 13.9 miliard 
lekë) gjatë 9 mujorit 2022. Ndërkohë, për bashkinë Tiranë burimi me të ardhurat më të 
mëdha është “Taksa e ndikimit në infrastrukturë” e cila arrin vlerën e 5.9 miliard lekë. 



Taksa e ndikimit në infrastrukturë përbën 42.8% të të ardhurave nga burimet e veta të 
bashkisë Tiranë, ose rreth 24.4% të totalit të të ardhurave vendore për 61 bashkitë. Taksa 
e Pasurisë si një ndër burimet më të qëndrueshme vendore, mblidhet vetëm 2.4 miliard 
lekë ose 17% e totalit të të ardhurave në 9 mujorin 2022. Rritja e volumit të ndërtimit 
nga Bashkia Tiranë nuk reflektohet në vite rritjen e të ardhurave nga taksa e pasurisë, ku 
krahasuar me të njëjtën periudhë të një viti më parë është rritur vetëm 32 milion lekë.  

•	 Të grupuara sipas numrit të popullsisë, bashkitë me mbi 100 mijë banorë (11 bashki 
përfshi edhe Tiranën) kanë realizuar rreth 19.7 miliard lekë ose 81% të totalit të të 
ardhurave të veta te mbledhura nga 61 bashkitë  në rang vendi si dhe i njëjti raport në 
të ardhurat nga taksat dhe tarifat vendore të bashkive në rang vendi. Ky grup i njësive 
të vetëqeverisjes vendore krahasuar me të njëjtën periudhë të një vitit më parë kanë 
akumuluar rreth 1 miliard lekë më shumë.

•	 13 bashkitë me popullsi ndërmjet 50 -100 mijë banorë kanë mbledhur rreth 2 miliard 
lekë ose rreth 19% të totalit të të ardhurave vendore (të 60 bashkive pa përfshirë Tiranën). 
Krahasuar me të njëjtën periudhe të një vit më parë ky grup i bashkive kanë arkëtuar rreth 
300 milion lekë më shumë.

•	 37 bashkitë me popullsi nën 50 mijë banorë kanë mbledhur 2.6 miliard lekë ose 24.8% 
të totalit të të ardhurave të veta vendore (të 60 bashki pa përfshirë Tiranën). Krahasuar me 
të njëjtën periudhe të një viti më parë ky grup i bashkive nuk kanë ndryshuar të ardhurat 
e veta vendore, duke mos përmirësuar performacën fiskale të tyre.

•	 Pushteti vendor vazhdon të ruajë një trend të theksuar disproporcional në kapacitetin 
fiskal të njësive të vetëqeverisjes vendore, ku vetëm ku 11 bashki ose 18% e pushtetit 
vendor mbledh pjesën më të madhe të të ardhurave të veta vendore. Ndërkohë që 50 
bashki ose 82% e pushtetit vendor akumulon vetëm 4.6 miliard lekë të ardhura të 
veta vendore ose vetëm 19% të totalit të të ardhurave 9 mujore të pushtetit vendor.

Përmirësimi i ekualizimit fiskal dhe bashkërendimi i politikave kombëtare të cilat do të sigurojnë 
rritje të potencialit ekonomik të njësive të vetëqeverisjes vendore duhet të jenë pjesë e strategjisë 
për rritjen e kapacitetit fiskal vendor. Njësi të vetëqeverisjes vendore me potencial të caktuar 
ekonomik duhet të fokusohen në ato burime të qëndrueshme të cilat i japin sigurinë për të 
vazhduar financimin e shërbimeve dhe rritjen e cilësisë së jetës së qytetarëve. 



2.1.1 Taksat mbi Pasurinë

Pushteti vendor në grupin e burimeve të të ardhurave nga pasuria ka mbledhur në 9 mujorin 
2022 rreth 5 miliard lekë me një rritje minimale krahasuar me të një vit më parë. Ky grup i taksave 
vendore zë rreth 20.5 % të totali të të ardhurave vendore, peshë e ulët në raport me rëndësinë 
e qëndrueshmërisë fiskale që mund të sigurojë pushteti vendor nga kjo natyrë burimi. Burimi më 
i rëndësishëm nga taksat e pasurisë është zëri “taksa mbi ndërtesën” e cila zë rreth 76% të totalit 
të të ardhurave nga taksa mbi pasurinë dhe 17%  në totalin e të ardhurave vendore. Në grafikun 
e mëposhtëm paraqiten peshat specifike e burimeve të taksës së pasurisë për të njëjtën periudhë 
të vitit 2022 dhe 2021.

Grafiku 4: Pesha e sipas burimeve në Taksa e Pasurisë për 9M – 2022/2021

Burimi: Sistemi Informatik Financiar i Qeverisë, Ministria e Financave dhe Ekonomisë (2022);

Ndryshimi i peshws së taksës mbi ndërtesën vjen pwr shkak se norma e rritjes së të ardhurave 
nga taksa mbi ndërtesën, krahasuar me një vit me parë, është me e vogël se normale e rritjes së 
taksës mbi transaksionet e pasurive të paluajtshme.

Rritjen më të madhe në vlerë absolute e ka taksa e transaksionit të pasurive të paluajtshme me 
rreth 70 milion lekë. Rënie të lehtë krahasuar me një vit më parë e kanë të ardhurat nga taksa 
mbi truallin me rreth 9 milion lekë. Taksa mbi ndërtesën si burimi më i rëndësishëm i të ardhurave 
në taksat e pasurisë ka pasur një rritje në vlerë absolute me vetëm 28 milion lekë. Burimet e të 
ardhurave nga taksat mbi pasurinë përbëjnë një nga shtyllat kryesore ku mund të mbështetet 
autonomia fiskalë vendore dhe qëndrueshmëria e financimit të shërbimeve publike. 

Një aspekt i rëndësishëm konstatohet në të ardhurat nga taksa mbi truallin,  burim i cili zë një 
peshë mjaft të vogël në të ardhurat vendore. Ky tregues i një peshe të ulët të këtij burimi në të 
ardhura vjen kryesisht si pasojë e mungesës së një mekanizimi eficient në mbledhjen e këtyre të 
ardhurave nga pushteti vendor. Rritja decentralizimit në aspektin e përcaktimit të normës së këtij 
burimi, por edhe gjetja e një mënyre efikase për mbledhjen e tij do ti sigurojë pushtetit vendor një 
burim të qëndrueshëm financimi në të ardhmen.



Grafiku 5:  Të ardhura nga taksat e pasurisë në 9 mujorin - 2022/2021

Burimi: Sistemi Informatik Financiar i Qeverisë, Ministria e Financave dhe Ekonomisë (2022);

Një pamje tjetër e analizës së këtyre treguesve të taksave mbi pasurinë është nëse krahasimisht 
njësitë e vetëqeverisjes vendore do të klasifikohen sipas numrit të popullsisë. Disa tregues të 
rëndësishëm në këtë burim të të ardhurave vendore janë:

•	 Bashkia Tiranë gjatë 9 mujorit të vitit 2022 ka akumuluar rreth 2.4 miliard lekë nga 
taksa mbi pasurinë, ose ndryshe rreth 49% të totalit të të ardhurave nga ky burim 
në të gjithë pushtetin vendor. Në këtë bashki peshën më të madhe ose rreth 80% të 
totalit të taksës mbi pasurinë e zë të ardhurat nga taksa mbi ndërtesën. 

•	 Të grupuara sipas numrit të popullsisë, bashkitë me mbi 100 mijë banorë (11 bashki 
përfshi edhe Tiranën) kanë realizuar rreth 1.4 miliard lekë ose 28% të totalit të të 
ardhurave nga taksa e pasurisë të mbledhura nga 61 bashkitë në rang vendi.  Në këtë 
grup të bashkive ajo që evidentohet është Bashkia Kamëz e cila ka mbledhur më pak të 
ardhura se disa bashki të cilat kanë një numër popullsie shumë më të vogël.

•	 Në raport me totalin e të ardhurave nga taksat e pasurisë, gjatë 9 mujorit të vitit 2022, 
zëri i taksës së transaksioneve të pasurive të paluajtshme të realizuar në masën 574 
milion lekë zë rreth 11% të totalit të taksës së pasurisë, ndërsa zëri i taksës mbi tokën 
bujqësore është realizuar në vlerën e rreth 427 milion lekë dhe zë 8% të totalit të 
taksës së pasurisë. Zëri i taksës së truallit realizuar me rreth 206 milion lekë është edhe 
zëri që ka peshën më të vogël në taksën e pasurisë rreth 4%.

•	 13 bashkitë me popullsi ndërmjet 50 -100 mijë banorë kanë mbledhur rreth 440 milion 
lekë të ardhura nga taksa e pasurisë ose ndryshe vetëm 8% të totali të të ardhurave 
nga këto burime të pushtetit vendor.

•	 37 bashkitë me popullsi nën 50 mijë banorë kanë mbledhur 710 milion lekë ose 14.2% 
të totalit të të ardhurave vendore nga taksat e pasurisë. Bashki të caktuara si Roskoveci 



apo Vora të cilat për shkak të kapacitetit ekonomik dhe zhvillimor mbledhin nga këto 
burime të ardhura më shumë së bashki me popullsi shumë më të madhe si Lezha apo 
Berati.

Në nivel vendor vihet re që bashkitë nuk shfrytëzojnë avantazhet natyrore për të rritur 
mbledhshmërinë e të ardhurave. Nuk ka një lidhje të drejtë ndërmjet bashkive bujqësore dhe 
të ardhurave nga taksa mbi tokën bujqësore apo bashkive me përqendrim më të madh të 
popullsisë me të ardhurat nga taksa mbi ndërtesën. Problematikat në gjetjen e mekanizmave 
efikas të mbledhjes të ndërthurur më krijimin e një databazë te saktë të pasurive në territorin 
e bashkive do tu siguronte atyre një burim të rëndësishëm financimi. Rritja e të ardhurave nga 
taksimi i pasurisë, do të jetë një hap i rëndësishëm për konsolidimin fiskal dhe qëndrueshmërinë 
e financimit në nivel vendor.

2.1.2 Taksa dhe tarifa të tjera 

Pushteti vendor nga taksat dhe tarifave të tjera vendore ka akumuluar rreth 17 miliard lekë ose 
rreth 70% e totalit të të ardhurave të veta vendore. Krahasuar me një vit më parë tw ardhurat e 
kwtij burimi janw rritur me rreth 1.2 miliard lekë ose 8 % më shumë. Viti 2022 ka konsoliduar një 
trend normal rritës të shumë burimeve të këtij grupi të të ardhurave vendore të tilla ti taksa e 
ndikimit në infrastrukturë, tarifa pastrimi dhe higjiene apo taksat e tjera.

Në të ardhurat e veta vendore një ndër burimet më të rëndësishme është taksa e ndikimit në 
infrastrukturë e cila zë rreth 46% të totalit të këtij burimi dhe rreth 36% të totalit të të ardhurave 
të veta vendore. Burime të tjera të të ardhurave nga ky grup që zë një peshë të rëndësishme janë 
tarifa e pastrimit dhe higjiene me 23% dhe taksa të tjera me 18%. Pushtetit vendor krahasuar 
me të njëjtën periudhë të një viti më parë ka ruajtur të njëjtën peshë të të ardhurave nga taksa e 
ndikimit në infrastrukturë, rritje e peshës nga tarifa e pastrimi dhe higjiene apo rënie e peshës së 
zërit të taksave të tjera. 

Grafiku 6: Pesha e sipas burimeve në taksat dhe tarifave vendore për 9M – 2022/2021.

Burimi: Sistemi Informatik Financiar i Qeverisë, Ministria e Financave dhe Ekonomisë (2022);

Rritja e vazhdueshme e të ardhurave nga taksa e ndikimit në infrastrukturë ka krijuar një burim 
të madh financimi për pushtetin vendor, ku janë akumuluar rreth 7.8 miliard lekë ose rreth 636 



milion lekë krahasuar me një vit më parë. Taksa e ndikimit në infrastrukturë e cila zë rreth 36% të 
totalit të të ardhurave vendore, roli i cili luan në pushtetin vendor është e përqendruar vetëm në 
Bashkinë Tiranë e cila ka mbledhur rreth 5.9 miliard lekë. 

Në të ardhurat nga taksat dhe tarifat lokale vetëm nga tarifa a pastrimit dhe higjienës janë 
mbledhur rreth 3.9 miliard lekë dhe grupi i taksa të tjera lokale me rreth 3 miliard lekë. Rritja 
e peshës së disa nga burimet që lidhen drejtpërdrejt me shërbime, është një tregues i mirë i 
mbledhshmërisë dhe lidhjes së kapacitetit fiskal më shërbimet ndaj qytetarëve. 

Rritje në raport me të njëjtën periudhë të një viti më parë kanë pësuar gjithashtu edhe burime 
të tjera si tarifa e gjelbërimit, taksa e tabelës apo tasat e fjetjes në hotel. Zhvillimi ekonomik në 
tërësi dhe krijimi i një ambienti të përshtatshëm fiskal sipas kapacitetit ekonomik të njësive të 
vetëqeverisjes vendore do të japë mundësinë e rritjes së treguesve të autonomisë vendore.

Grafiku 7: Të ardhura nga taksat lokale në 9 mujorin 2022/2021.

Burimi: Sistemi Informatik Financiar i Qeverisë, Ministria e Financave dhe Ekonomisë (2022)

Përmirësimi i treguesve fiskalë së taksave dhe tarifave vendore në vite ka dhënë një efekt pozitiv 
në treguesit fiskal të pushtetit vendor. Thellimi i decentralizimit të burimeve fiskale nuk është 
reflektuar tek të gjitha njësitë e vetëqeverisjes vendore në të njëjtën masë. Duke i klasifikuar sipas 
numrit të popullsisë disa tregues të rëndësishëm nga taksat dhe tarifat vendore janë si: 

•	 Gjatë 9 mujorit të vitit 2022, në totalin e grupit “taksa lokale të tjera” të vetëqeverisjes 
vendore si burimet më të rëndësishme paraqiten “Taksa e ndikimit në infrastrukturë, 
e cila me 7.8 miliard lekë zë 46% të vlerës totale të grupit “taksave të tjera lokale” (prej 
17 miliard lekë). Zëri tjetër më i rëndësishëm në këtë grup është dhe “Tarifa e pastrimit 



dhe higjienës” i cili zë 23% të totalit të këtij grupi të ardhurash, dhe ose ndryshe një 
realizim rreth 3.9 miliard lekë.

•	 Bashkia Tiranës ka mbledhur nga taksat dhe tarifat vendore rreth 10.3 miliard lekë 
ose rreth 61% të totali të pushtetit vendor për këto burime. Burimi me të ardhurat më të 
mëdha është “Taksa e ndikimit në infrastrukturë” e cila arrin vlerën e 5.9 miliard lekë. Taksa 
e ndikimit në infrastrukturë e bashkisë Tiranë përbën 57% të të ardhurave nga taksat dhe 
tarifat vendore të bashkisë Tiranë , ose rreth 24.5% të totalit të të ardhurave vendore për 61 
bashkitë në 9 mujorin 2022.

•	 Të grupuara sipas numrit të popullsisë, bashkitë me mbi 100 mijë banorë (11 bashki pa 
përfshirë Tiranën) kanë realizuar 21% të totalit të të ardhurave nga grupi i taksave dhe 
tarifat vendore të mbledhura nga 61 bashkitë në rang vendi. Në bashki të tilla si Elbasan 
apo Shkodër konstatohen vlera mjaft të vogla të të ardhurave nga taska e ndikimit në 
infarstukturë, që reflekton kështu dhe kërkesën për ndërtim.

•	 Në 11 bashkitë me popullsi mbi 100 mijë banorë nga 3.7 miliard të ardhura të akumuluara 
nga taksat dhe tarifat e tjera lokale rreth 1.1 miliard ose 30% e zë taksa e ndikimit në 
infrastrukturë. Krahasuar me të njëjtën periudhë të një vitit më parë, këto bashki kanë rritur 
të ardhurat për këtë grup të taksave dhe tarifave vendore me rreth 19%

•	 13 bashkitë me popullsi ndërmjet 50 - 100 mijë banorë kanë mbledhur rreth 1.4 miliard 
lekë ose rreth 8% të totalit të të ardhurave nga taksat dhe tarifat vendore të të gjithë 
pushtetit vendor.

•	 37 bashkitë me popullsi nën 50 mijë banorë kanë mbledhur 1.5 miliard lekë ose 8.8% të 
totalit të të ardhurave vendore të pushtetit vendor për taksat dhe tarifat vendore. 



2.2 Shpenzimet Vendore

Buxheti vendor ka realizuar rreth 38.7 miliard lekë shpenzime ose ndryshe rreth 64% të totalit të 
shpenzimeve të planifikuara prej 60.2 miliard lekë. Krahasuar me një vit më parë, buxheti vendor 
është realizuar rreth 2.1 miliard lekë ose rreth 6% më shumë. Financimi i plotë i funksioneve në 
nivel vendor dhe rritja e standardit të ofrimit të tyre përmes realizmit të produkteve buxhetore 
është një sfidë e re për menaxhimin financiar publik në nivel vendor.  

Pushteti vendor është mbështetur për financimin e shpenzimeve vendore kryesisht në dy 
burime, transfertën e buxhetit qendror dhe të ardhurat e veta vendore. Rreth 54% të totalit 
të shpenzimeve i ka mbuluar nga transferta e pakushtëzuar dhe 45% na të ardhurat e veta 
vendore. Krahasuar me të njëjtën periudhë të një viti më parë raporti i transfertës së pakushtëzuar 
në shpenzimet e pushteti vendor ka rënë me 1%. 

Grafiku 8: Prezanton strukturën e shpenzimeve të pushtetit vendor  
sipas burimit të financimit për 9M 2022/2021.

Burimi: Sistemi Informatik Financiar i Qeverisë, Ministria e Financave dhe Ekonomisë (2022)

Në kuadër të konsolidimit të menaxhimit financiar publik, janë analizuar treguesit fiskal në nivel 
vendor, si në këndvështrimin ekonomik ashtu edhe atë funksional të buxhetit vendor. Një tregues 
i rëndësishëm i kapacitetit fiskal për financimin e funksioneve vlen të evidentohet Bashkia Tiranë 
ku 21% e shpenzimeve janë financuar nga transfertat e buxhetit qendror dhe 77% nga të ardhurat 
e veta, si dhe 1% financim i huaj dhe 0.3% të ardhurat jashtë limitit.



2.2.1 Sipas klasifikimit ekonomik

Pushteti vendor sipas natyrës ekonomike të shpenzimeve buxhetore pjesën më të madhe të 
financimit e ka përdorur për “Paga dhe sigurime” ose 49% të totalit të buxhetit vendor. Një peshë 
mjaft më madhe vazhdon ta zënë shpenzimet operative në rreth 28% të totalit të buxhetit vendor. 
Shpenzimet kapitale në nivel vendor kanë ruajtur një nivel të ulët në vitet e fundit duke përdorur 
vetëm 20% të totalit të buxhetit për këtë natyrë të shpenzimeve.

Grafiku 9: Pesha e shpenzimeve vendore sipas natyrës ekonomike 9 mujori 2022/2021.

Burimi: Sistemi Informatik Financiar i Qeverisë, Ministria e Financave dhe Ekonomisë (2022);

Pavarësisht rritjes me rreth 600 milion lekë në vlerë absolute të shpenzimeve të personelit, raporti 
me shpenzimet vendore ka ardhur në rënie në 47.8% në vitin 2022 nga 49% që këto shpenzime 
zinin në vitin 2021.

Një rënie të ndjeshme kanë pësuar shpenzimet për investime, ku në 9 mujorin e vitit 2022 ato 
janë rreth 6.7 miliard lekë ose rreth 600 milion lekë më pak se e njëjta periudhë e një viti më 
parë. Edhe në raport me totalin e shpenzimeve vendore shpenzimet kapitale janë në rënie, ku 
në 9 mujorin e vitit 2022 zënë vetëm 17.4%, ndërkohë që krahasuar me një vit më parë ato kanë 
pësuar një rënie me 2.6% .

Një rritje të ndjeshme në pushtetin vendor kanë pësuar shpenzimet operative. Pushteti vendor ka 
realizuar rreth 11.9 miliard lekë shpenzime operative nga 10.2 miliard lekë realizim në të njëjtën 
periudhë të një viti më parë. Shpenzimeve të tjera korrente (ku përfshihen edhe transfertat 
familjare, subvencionet) kanë pasur një rritje gjatë 9 mujorit të vitit 2022 rreth 455 milionë lekë 
ose ndryshe me rreth 44% krahasuar me të njëjtën periudhë të një viti më parë. 

Rritja e peshës së shpenzimeve operative në vitin 2022 është tregues që tashmë pushteti vendor 
po fokusohet në mirëmbajtjen e objekteve infrastrukturore të ndërtuara në vitet e shkuara.



Grafiku 10: Struktura e shpenzimeve vendore sipas natyrës ekonomike 9 mujori 2022/2021.

18,525 17,911

11,959
10,269

1,491
1,036

6,754
7,332

0

5,000

10,000

15,000

20,000

25,000

30,000

35,000

40,000

45,000

9M - 2022 9M - 2021

ne
 m

ili
on

 le
ke

Paga dhe sigurime Operative Te tjera korrente Shpenzime Kapitale

Burimi: Sistemi Informatik Financiar i Qeverisë, Ministria e Financave dhe Ekonomisë (2022);

Pritshmëritë që ky raport të përmirësohet deri në fund të vitit janë të mëdha për shkak të tendencës 
për likuidimin e detyrimeve për investime në fund të vitit. Në nivel të njësive të vetëqeverisjes 
vendore këto tregues të shpenzimeve sipas llogarive ekonomike konstatohen:

•	 Bashkia Tiranë gjatë 9 mujorit të vitit 2022 ka realizuar shpenzime në rreth 11.3 miliard lekë 
ose 29.6% të totalit të shpenzimeve vendore. Ndërkohë në bashkinë Tiranë janë realizuar 
rreth 1.9 miliard lekë shpenzime për investime ose rreth 16% të totalit të buxhetit të 
bashkisë dhe vetëm 28.8% të totalit të shpenzimeve për investime të pushtetit vendor.

•	 Të grupuara sipas popullsisë, 10 bashkitë mbi 100 mije banorë (pa përfshirë bashkinë 
Tiranë) ka realizuar rreth 12 miliard lekë ose rreth 31.3% të totalit të shpenzimeve të pushtetit 
vendor. Pjesa më e madhe e shpenzimeve në këtë grup të bashkive ka vajtur për shpenzimeve 
Personeli, 5.6 miliard lekë ose 46% të totalit të shpenzimeve të tyre. 

•	 13 bashkitë të cilat kanë një popullsi nga 50 mije- 100 mijë banorë kanë realizuar gjatë 
9 mujorit 2022 rreth 6.2 miliard lekë shpenzime ose rreth 16% të totali të shpenzimeve të 
pushtetit vendor.

•	 37 bashkitë me popullsi nën 50 mijë banorë kanë realizuar rreth 8.7 miliard lekë shpenzime 
ose ndryshe rreth 22.7% të totalit të shpenzimeve vendore për 9 mujorin 2022.

Të grupuara sipas bashkive konstatojmë që pavarësisht se bashkitë nën 50 mijë banorë mbledhin 
nga të ardhurat e veta një peshë mjaft të vogël të të ardhurave vendore, ato kanë patur shpenzime 
më shumë se sa bashkitë me popullsi nga 50 mijë – 100 mijë banorë. Kjo evidenton nevojën për 
rritjen e kapacitetit fiskal të bashkive me një popullsi nën 50 mijë banorë në funksion të nevojës 
për më shumë shpenzime për investime në këto njësi të vetëqeverisjes vendore.



2.2.2 Sipas klasifikimit funksional

Pushteti vendor ka financuar shërbimet publike sipas funksioneve duke përmbushur nevojat 
e pushtetit vendor në përputhje me kërkesat ligjore. Sipas peshës për funksion ndaj totalit të 
shpenzimeve konstatojmë ruajtje të trendit të njëjtë financimi krahasuar me një vit më parë. 
Krahasuar me të njëjtën periudhë të një viti më parë, konstatohet një rritje të peshës së shpenzimeve 
për funksionet e “Mbrojtjes së Mjedisit” me rreth 1.1 miliard lekë apo “Strehimi dhe komoditetet e 
komunitetit” me rreth 430 milion lekë. Ndërkohë, një rënie të peshës kanw pwsuar shpenzimet për 
funksionet e “Çështjet ekonomike” me rreth 287 milion lekë apo dhe funksionin e “Shërbimet 
e Përgjithshme publike” me rreth 63 milion lekë. 

Grafiku 11: Paraqet peshën specifike të shpenzimeve vendore sipas funksioneve  
në 9 mujorin 2022 kundrejt 2021. 

Burimi: Sistemi Informatik Financiar i Qeverisë, Ministria e Financave dhe Ekonomisë (2022);

Mbulimi i të gjithë funksioneve ligjore të pushtetit vendor është i rëndësishëm për rritjen e numrit 
të shërbimeve sa më afër qytetarëve. Peshën më të madhe të shpenzimeve vendore është 
përdorur për financimin e funksionit të “Shërbimeve të përgjithshme publike” me rreth 23% ose 
me një vlerë absolute prej 9 miliard lekë. Një  tregues pozitiv është fakti që pushteti vendor një 
pjesë të konsiderueshme prej 19% të shpenzimeve e përdor për financimin e funksionit të Arsimit 
ose ndryshe rreth 7.5 miliard lekë. Nga burimet e veta vendore një vlerë mjaft të vogël është 
përdorur për financimin e funksionit të Mbrojtjes Sociale në 3% të shpenzimeve vendore ose rreth 
1.2 miliard lekë.

Disa nga treguesit më të rëndësishëm të shpenzimeve në nivel funksioni janë:

•	 Në 9 mujorin e vitit 2022, konstatohet rritje të shpenzimeve në funksionet si “Mbrojtja e 
mjedisit”, “Strehimi dhe komoditetet e komunitetit”, “Arsimi”, “Argëtimi kultura dhe feja”, 
dhe “Mbrojtja sociale” në vlerën totale prej rreth 2.4 miliard lekë më shumë se një vit më 
parë.



•	 Në 9 mujorin e vitit 2022 gjithashtu konstatohet se ulje ka në funksionet “Shërbimet e 
Përgjithshme Publike” dhe “Çështjet ekonomike me rreth 351 milion lekë të cilat janë 
alokuar tek programet që paraqiten me rritje.

•	 Bashkia Tiranë gjatë 9 mujorit të vitit 2022 ka financuar rreth 40% të totalit të shpenzimeve 
të funksionit të Mbrojtjes së Mjedisit dhe gjithashtu rreth 36% të financimeve për 
funksionin e “Arsimi, Kultura dhe Feja”.

•	 Për financimin e funksioneve të tilla si “Rendi dhe Siguria Publike” apo “Arsimi” pushteti 
vendor është mbështetur në transfertat e buxhetit qendror me rreth 71% dhe pjesa tjetër 
prej rreth 29% nga të ardhurat e veta vendore.

•	 Për financimin e funksioneve të tilla si “Strehimi komoditetet e komunitetit” apo dhe “Arsimi, 
kultura dhe feja” pushteti vendor është mbështetur në në rreth 60% nga të ardhurat e veta 
vendore dhe 40% në transfertat e buxhetit qendror.

Grafiku 12: Shpenzimet vendore sipas funksioneve dhe burimeve të financimit në 9 mujorin 2022

Burimi: Sistemi Informatik Financiar i Qeverisë, Ministria e Financave dhe Ekonomisë (2022);

Analiza mbi bazë funksionesh është një koncept i ri i menaxhimit financiar në nivel vendor, aspekt 
ky shumë i rëndësishëm për matjen e cilësisë së shërbimeve publike. Nxitja për thellimin e këtij 
procesi duke planifikuar, zbatuar dhe monitoruar buxhetin vendor deri në nivel produkti është 
një sfidë e cila do ti japë një dimension të ri matjes së nivelit të shërbimeve publike sipas njësive 
të vetëqeverisjes vendore. Në këtë drejtim, ministria e Financave dhe Ekonomisë po punon për të 
ndërtuar një sistem të unifikuar të hartimit të programit buxhetor afatmesëm në nivel produkti, 
duke i bërë në këtë mënyrë lehtësisht të krahasueshme efektivitetin e përdorimit të fondeve 
publike për shërbime të ngjashme nga njësitë e vetëqeverisjes vendore.



Grafiku 13: Krahasimi në përqindje ndërmjet 9 mujorit 2022/2021 lidhur me shpenzimet sipas funksioneve 
dhe burimeve të financimit.

Konsolidimi financiar i njësive të vetëqeverisjes vendore për vitin 2022 do të vazhdojë të matet në 
mënyrë periodike nga Ministria e Financave dhe Ekonomisë, në funksion të hartimit të politikave 
efikase të menaxhimit financiar publik. Rritja e kapacitetit të pushtetit vendor për matjen e 
treguesve të performancës të për secilin produkt buxhetor është një hap shumë i rëndësishëm i cili 
do ti shërbejë monitorimit të zbatimit të buxhetit dhe analizën e detajuar të treguesve financiarë.



3.Paraqitja grafike e treguesve në  
nivel bashkie

Grafiku 14: Pesha e të ardhurave të secilës bashki ndaj totalit të ardhurave vendore pa bashkinë Tiranë për 9 
mujorin 2022.1

1. Nëse në grafik do të përfshihej bashkia Tirane ajo zë rreth 57% të të ardhurave vendore.



Grafiku 15: Ndryshimi i të ardhurave vendore sipas bashkive në 9 mujorin 2022/2021.

Grafiku 16: Peshat e të ardhurave sipas burimit dhe NJVQV-ve 9M-2022

Grafiku 17: Peshat e shpenzimeve sipas burimit të financimit në 9M-2022

Grafiku 18: Përbërja e burimeve nga taksat e pasurisë në 9M-2022.

Grafiku 19: Pesha e shpenzimeve të secilës bashki ndaj totalit të shpenzimeve vendore pa bashkinë Tiranë 
për 9 mujorin 20222

2. Nëse në grafik do të përfshihej bashkia Tiranë ajo zë rreth 30% të shpenzimeve vendore.



Grafiku 20: Ndryshimi i shpenzimeve vendore sipas bashkive në 9 mujorin 2022/2021.

Grafiku 21: Pesha e shpenzimeve sipas llogarive ekonomike dhe NJVQV-ve në 9M-2022

Grafiku 22: Peshat e shpenzimeve sipas funksioneve të financimit në 9M-2022

Grafiku 23: Përbërja e shpenzimeve sipas natyrës ekonomike për bashkitë me mbi 100 mijë banorë  ( 9M-2022)

Grafiku 24: Përbërja e shpenzimeve sipas natyrës ekonomike për bashkitë me 50-100 mijë banorë  ( 9M-2022)

Grafiku 25: Përbërja e shpenzimeve sipas natyrës ekonomike për bashkitë nën 50 mijë banorë  ( 9M-2022);

43,152 54,189

129,643

64,613

22,387 33,190
45,651

100,187 91,551

18,164

114,249

20,139

52,097 59,083 61,949
75,318

51,322
76,707

156,338

126,444
110,750

56,981

18,199
33,416

12,537
26,658

41,639
28,740

10,896 1,037 5,225
32,712

16,266 14,000 3,363 1,988 7,276

49,137

140,466
133,807

179,282

164,350

141,588

155,408

193,429

180,547

139,098

137,912

164,045

217,923

199,391

101,453

176,923

110,551

98,049

146,577

144,745

159,260

92,771

66,587
126,242

107,345

93,380

124,177
121,544

83,897

157,073

99,790 102,432

128,390

56,180 70,003 95,155

42,969 35,547

126,710

59,898

81,433

96,265

56,346

77,513

122,440

62,566

78,872

57,745

61,872

36,735

72,052
58,614

50,836

85,538

42,526

47,855

49,744

58,589

36,123

83,524

27,968

45,924 44,945

30,954

30,838

55,443

14,576

42,600

48,823
56,240

29,349

49,038
14,494

20,116

14,357
7,208

51,621

3,313

1,203

14,778

24,109

1,787

24,582

8,722

7,101

5,811

2,042

13,772 20,038
1,583

543

2,817

992

701

4,245

24,173

2,740

11,791

2,366

2,667 3,273

7,355

1,111

332

759

886

1,323

6,800

11,584

1,334

471

414

168
2,022

5,938

15%

-1%

-21%

-7%

23%

9%

-10%

-1%
0%

0%

9%

20%

4%

1%
0%

-7%

-12%

-3%

-5%

-11%

10%

14%

10%

0%

3%
3%

-8%

-19%

12%

6%

10%

-9%

20%

-1%

7%

5%

18%

-25%

-20%

-15%

-10%

-5%

0%

5%

10%

15%

20%

25%

30%

0

50,000

100,000

150,000

200,000

250,000

300,000

350,000

400,000

450,000

ne
 m

ije
 le

ke

Investime Personeli Operative Te tjera korrente Ndryshimi ne % i Tot te Shpenz 9M-2022/2021

Burimi: Sistemi Informatik Financiar i Qeverisë, Ministria e Financave dhe Ekonomisë (2022)



Grafiku 26: Përbërja e shpenzimeve sipas funksionet për bashkitë me mbi 100 mijë banorë  ( 9M-2022);

Grafiku 27: Përbërja e shpenzimeve sipas funksionet për bashkitë me 50 - 100 mijë banorë  ( 9M-2022);

Grafiku 28: Përbërja e shpenzimeve sipas funksionet për bashkitë nën 50 mijë banorë  ( 9M-2022);

01- Shërbimet e Pergjithshme Publike 03- Rendi dhe Siguria Publike 04- Çeshtjet Ekonomike

05 - Mbrojtja e Mjedisit 06 - Strehimi dhe komoditetet e komunitetit 07 - Shëndetësia

08 - Argëtimi, Kultura dhe Feja 09 - Arsimi 10 - Mbrojtja Sociale

